
Ljóð sem voru á meðal þeirra bestu á yngsta stigi:

Kokkurinn
Hérna sjáið þið kokk.
Hann er með einn lokk
og bara í einum sokk.
Hann eldar bara súpu
og setur í hana rjúpu
og 8 kryddmola.
Allt í einu kemur svaka fýla,
ætli þetta sé hún Grýla.
Nei, oní potti
leynist hrotti.
Hvað gæti það verið?
Jú, hinn sokkurinn.

Kristján Gunnar Gíslason, 2. bekk Grunnskólans á Þórshöfn 

Aska og Bassi
Aska og Bassi kettirnir tveir.
Ætlið þið að sofa meir?
Úti breytist Bassi í ljón
og fer að hrekkja Jón.
Aska litla sefur vær,
innipúki sem er mér kær.

Sigurjón Níels, 4. bekk Grunnskólans á Þórshöfn



Bróðir minn
Bróðir minn heitir Breki. 
Hann langar að verða dreki.
Hann elskar Spora bangsa
og líka að hangsa.

Írena Móey Þorsteinsdóttir, 2. bekk Grunnskólans á Þórshöfn

Geit á beit
Ég á eina geit,
hún býr út í sveit.
Þar var hún á beit
og skeit.
Nú er allt grasið búið.
Þetta verður snúið,
bóndi getur flúið
og rúið. 

Þórey Ragnarsdóttir, 2. bekk Grunnskólans á Þórshöfn

Kuldakvæði
Jólatréð mitt með 
marglitaðri seríu 
eins og norðurljós.
Uppi á toppi situr stjarnan 
stór eins og kóróna.
Ljósin skína skært
á snjóinn 
eins og spegill himinsins.
Lýsir upp magnað myrkrið 
minnir mig á frið og kærleika.
Snjórinn kemur eins og köld 
kápa og umlykur allt. 

Gabríel Hugi Place, 4.bekk Myllubakkaskóla



Ég sit í ró og næði.
Í skóginum rigning fellur.
Ég sit undir tré og hlusta á ró og næði.      
Ég labba á ströndina.
Tíni upp skeljar. 

Elna Júlía Einarsdóttir, 4. bekk Heiðarskóla

Kötturinn
Hann mjálmar og mjálmar.
Hann er góður 
en getur samt bitið.
Hann er vinur minn.

Rakel Lilja Ragnarsdóttir, 4. bekk Heiðarskóla 

Við eigum bara 1 líf
Ég ligg á hól
og horfi á skýin
og þau hreyfast
hægt og rólega. 

Emma B., 4. bekk Heiðarskóla 

Náttúran
Í snjó og frosti er frosin jörð
og þá eru trén dauð og hörð.
Stráin fjúka vindinum í 
á himninum eru svört og hvít ský. 
Himinninn og sjórinn gerir allt blátt
og fjöllin á Íslandi ná rosa hátt .

Sólin fer að þynna snjóinn 
og þá kemur litli brúni spóinn.
Grasið er grænt og líka laufin á trjánum,
inni horfa krakkar á trén á skjánum.
Regnboginn er lítið og fallegt ljós 
og litla rauða blómið heitir rós.  

Birna Karitas, Rakel Þóra og Fjóla Margrét, 4. bekk Norðlingaskóla



Ragnheiður Kristín Ingvarsdóttir, 4. bekk Grunnskóla Fjallabyggðar 


